
28 Julie 2008


1.  Sinode 2008
>> Die agendas word tans versprei deur die Ringskribas [Saakgelastigdes / gemeentekantore maak asb seker dat alle afgevaardigdes die inligting ontvang - dankie].  As jy solank na hom wil kyk – besoek ons sinode se webwerf www.ngk-ntvl.com  Kliek op Sinodale Sake en dan op Sinode 2008.  As jy iets in die agenda raaksien waarop jy wil reageer, kan jy jou kommentaar stuur na noordsin@noordsin.co.za.  Kommentaar op beoogde wysigings van bepalings is veral welkom.  Kyk na die verslag van die Sinodale Taakspan Regte.

>>  'n  Inligtingsbrief aan afgevaardigdes is aan elke kerkkantoor gestuur met die versoek om dit aan elke afgevaardigde deur te gee.  Neem asb kennis van die inhoud van die brief!  Skakel asb vir Hermien (012-440 6525) indien julle nog nie so 'n skrywe ontvang het nie. [Leraars / gemeentekantore maak asb seker dat alle afgevaardigdes die inligting ontvang - dankie]
>>  Laat asseblief weet by watter wegbreeksessies jy gaan inskakel.  Ons het dit nodig om geskikte lokale te reël.  [Saakgelastigdes / gemeentekantore maak asb seker dat alle afgevaardigdes die inligting ontvang - dankie]
 

2.  Help asb met In Memoriam-berigte 
>> Tydens die sinode wil ons, soos gewoonlik, aan die leraars dink wat sedert die vorige sinodesitting oorlede is.  Vantevore kon ons via die pensioenfonds met die emeriti se bewegings tred hou.  Met die nuwe reëling weet ons nie meer altyd nie.  Help asseblief om ons lys volledig te kry.
>>  Ons weet van die volgende persone wat met emeritaat of afsterwe, leraars van gemeentes van die Noordelike Sinode was en wat sedert die sinode van September 2005 oorlede is:  Chris Naude, Pieter Louw, eric Harrington, Hennie Dreyer, Stoffel Colyn, Abraham Dekker en Henk Grobler.  
  

3.  Wat Loftus leer  
Hier is twee artikels waarin oor verlede Saterdag se byeenkoms op Loftus nagedink word [sien aangehegte dokument onder "Bylaes" hieronder]
 

4.  Kort Werkswinkel: "Begin 'n inter-kulturele bediening" 
'n Geleentheid vir inspirasie en praktiese riglyne!!  Onder leiding van Martiens Swart [Taakspan van die Diensraad vir Getuienis, Noordelike Sinode]
Datum:
Saterdag, 2 Augustus 2008 
Tyd:
09:00 tot 13:00
Plek:
NGNoordoos-Pretoria, Kamferbosstraat 58, Kilnerpark, Pretoria
Wie:
Leraars, Kerkraadslede en ander Gemeentelede is welkom
Koste:
Gratis  Gratis  Gratis  Gratis  Gratis  Gratis
Dit is die tyd daarvoor ………  Ons het ‘n unieke geleentheid ………… Dit is ons roeping ………
>>  Laat weet voor 30 Julie as u kom vir:
►Martiens Swart by 082-416-2247 … of vir …
►Thinus Grobler by 012-333-4319 / 082-564-2722

5.  Missionêre gesprek
Daar is tans verskillende gesprekke en prosesse aan die gang met die fokus op missionêre bediening. Uit gesprekke blyk dit dat ons dieselfde begrippe gebruik maar ons vul dit met verskillende inhoude. Die Diensraad Gemeente Ontwikkeling gaan geleenthede reël waar ons oor hierdie tema gaan gesels en ek hoop jy kan by een van hierdie geleenthede inskakel. (Hierdie gesprek vorm deel van die groter gesprek waar ons wil voortgaan om ‘n kultuur van openheid en deursigtigheid te vestig en om die teologiese debat te stimuleer.)
Tema: Missionêre gemeentes en/in ’n missionêre sinode – hoe ver is ons al op hierdie pad? 
Datums:
>> 1-Man-gemeentes  asook 2-man-gemeentes:  31 Julie: Jakaranda, 09:00 -13:00 (Kontak: stadsgemeentes: Jan Botha 012-546 3545 en plattelandse gemeentes: Jacques Steenkamp 083 380 2121)
>>  Studente gemeentes:   7 Augustus: Universiteitsoord,  09:00 -13:00
>>  Middestad gemeentes:  14 Augustus: Kameeldrif, 09:00-13:00 (Kontak:  Francois Smit 082 348 0699)
>>  Oop-uitnodigingsgeleentheid aan almal wat nie vorige geleenthede kon bywoon nie:   21 Augustus: Kameeldrif, 09:00 -13:00  (Kontak: Willem Pretorius 083 560 6668).


6.  'n Oggend saam met dr Andrew Purves
>> Hiermee ŉ vriendelike uitnodiging om te kom luister na ŉ bekende teoloog uit Pittsburgh, VSA. Ons is bevoorreg om ŉ oggend van sy tyd te kry vir almal wat belangstel. Die geleentheid word gereël en aangebied deur Excelsus in samewerking met die Diensraad Gemeente Ontwikkeling van die Noordelike Sinode.
Onderwerp:     Reconstructing Pastoral Ministry: Christ’s Ministry, the Ministry of  the Congregation and our Pastoral Ministry.
Waar: NG Gemeente Suidoos-Pretoria, h/v Stella en Olivierstraat, Brooklyn, Pretoria.
Wanneer: Dinsdag 19 Augustus 2008: 09:30 - 12:30
Koste: R50:00 pp.
Om in te skryf:  Betaal registrasiegeld elektronies of andersins in by die rekening en epos of faks bewys van inbetaling. Sit asseblief name van persone wat inskryf en ID nommers by. Rekeningbesonderhede: TSO, ABSA Pretoria, Rekening nommer 1420 830 463 Takkode 323345.
Kontakbesonderhede van die Sentrum: sbo.excelsus1@up.ac.za / Faks: 012 4205276
 

7.  BM-nuus
Lees die aangehegte nuusbrief [onder "Bylaes" hieronder] wat hierdie week fokus op die nuwe Kerkbode, LIG en die jongste publikasies.
 
 8.  TEO-nuus
Vandag skryf Gerda de Villiers oor die Bybel wat vir haar genoeg is. Verder verskyn twee artikels oor die kerk en rassisme. Die een is van prof Theuns Dreyer, en die ander van mnr Neels Jackson. Dr Gerhard Bothma resenseer ‘n boek van Jeanne Els oor depressie. Ten slotte wys ons u op ‘n Septuaginta-konferensie by Stellenbosch en ‘n lesingreeks oor publieke teologie by die Universiteit van Pretoria.

9.  Jaarboek 2009
'n Groot dankie aan almal wat reeds hulle veranderinge aan ons deurgestuur het!  LW: geen veranderinge moet direk aan ABID of die Kantoor van die Jaarboek gestuur word nie - die sinodale kantore versamel alle inligting.  Skakel die sinodale kantoor Indien jy nog nie so 'n epos/faks ontvang het nie  Onthou die sperdatum is 4 Augustus...
10.  PEN nuus
Kruger- en Schubartpark dilemma
Lees in die aangehegte skrywe van PEN [onder "Bylaes" hieronder] meer oor hul belewenisse en die behoeftes van die mense wat direk geraak word.
  

11.  Buitelandse studietoer vir middestede en informele nedersettings
Die Diensraad vir Getuienis se Taakgroep vir Middestede en Informele Nedersettings stel bekend dat hulle 'n 10 dag-toer na Kaapstad en Maputo reël vanaf 5-14 Oktober 2008.  Die Diensraad stel beurse beskikbaar vir persone wat graag hierdie unieke geleentheid wil meemaak.  Afgesien van die kerke en organisasies wat ons gaan besoek, sal die blootstelling aan mekaar se verhale tydens hierdie 10 dae van onskatbare waarde wees in ons bediening aan gemarginaliseerde gemeenskappe, veral in middestede.  Predikante wat tans in middestadgemeentes arbei kan hierby ook baie baat vind.  Kontak asseblief vir ds Francois Smit om aansoek te doen of vir meer inligting by 082 348 0699 of epos hom by francosmit@mac.com of  kliek hier vir  'n inligtingsblad.  Slegs 7 persone kan gaan.  Sperdatum vir aansoeke:  16 Augustus 2008.
 

12.  Gemeente- en Kollega-nuus
Flaurana: Deon van der Berg (Valleisig) word op 10 Augustus bevestig as leraar (Lewensverryking Seminare) van dié gemeente.
.........................................................................................................................
Rietfontein-Noord:  Halfdagseminaar rakende depressie - dr Erna Oliver nooi belangstellendes uit na die geleentheid waar 'n aantal onderwerpe behandel word soos * wat is depressie;  * wat is die oorsake van depressie;  * depressie en ouderdom;  *  hoe kan die leek depressie identifiseer ...;  * hoe word depressie behandel;  *  hoe affekteer depressie jou geloofslewe;  *  hoe moet ons die depressielyer hanteer;  *  die verband tussen depressie en selfmoord.  Getuies van familie oor die belewenis en rol wat depressie en die depressie lyer in hulle lewe speel.  Toegang gratis.  Kontak Johan Nel (012)331-4882 (na-ure) of die kerkkantoor (012)331-3253. 
.........................................................................................................................
Raslouw: Dit is met groot hartseer dat ons verneem het van die afsterwe van Henk Grobler (voorheen leraar van Raslouw) op Vrydag 18 Julie.  Ons bid vir Alma en die kinders sterkte toe in hierdie moeilike tyd.
 

12.1  Ander nuus
>>  Voorbidding vir die gemeenskap van Piketberg
Hierdie is 'n spesiale versoek dat u asseblief in u gebede sal dink aan die gemeenskap van Piketberg. Die Acts Ambassadors-groep, 'n interkerklike dans- en dramagroep van Gauteng wat die hele week in hierdie omgewing sou optree, het Dinsdag vier van hulle lede in 'n motorongeluk op pad na Moorreesburg verloor.

Acts Ambassadors het die afgelope tyd landwyd by verskillende gemeentes en skole opgetree. Die verlies wat die groep gely het, tref gevolglik wyd, want hulle het 'n groot impak op verskeie jongmense se lewens gehad deur middel van die persoonlike verhoudinge en ondersteuning wat hulle landwyd gebied het.

Kom ons dink asseblief spesifiek aan die res van die groep, wat beide hulle groepleiers verloor het, sowel as aan die oorledenes se families en vriende, wat nou hierdie trauma moet verwerk. Baie van die groeplede is jongmense uit die Wes-en-Suid-Kaapse sinodale gebied, sê ds Johan Smit van Piketberg. 
.........................................................................................................................
>>  Sonitus Skool bied op Sekretaressedag (3 September om 08:30 vir 09:00) 'n buffet ontbyt aan by Prinshof Manor, Palmlelielaan, Montanapark.  Brandon October tree op as gaskunstenaar.  Kaartjies @ R120.00 per persoon is by die skool beskikbaar.  RSVP voor of op 26 Augustus 2008.  Kontak:  Retha by 012-800 1161 x 251 / Antoinette by 012-800 1161 x 216 / Laurette by 012-800 1161.
.........................................................................................................................
>>  Boekenuus - Ja! vir Sending. Meer lof vir God is 'n nuwe boek van Chris Visser.  Besoek https://www.givengain.com/cgi-bin/giga.cgi?c=275

 HYPERLINK "http://www.vissers.givengain.org"  vir meer inligting.

13.  Vir jou beskerming
*  Wees op die uitkyk vir vreemdelinge in u woongebied of mense wat net daar ronddrentel.  Om huisrowe of huisbrake te pleeg het die misdadiger inligting nodig en verkry hy inligting van hierdie persone.  Rapporteer sulke gevalle aan u naaste Polisiestasie vir die nodige optrede.
*  Onthou misdadigers steel goed wat hulle sien en baie graag wil hê. Wanneer u u beursie met al u bankkaarte in die openbaar moet hanteer, doen dit asb so onopsigtelik as moontlik. Onthou, die ouens kyk vir u.

Ry veilig wenk
Gaan gereeld u voertuig se noodtoerusting na, veral nadat u voertuig gediens is.  Onthou as u brandende sigaretstompies uit u voertuig gooi kan droë gras maklik aan die brand raak.  Gebruik dus maar die asbakkies.
 

BYLAES
 
Die Angus-fenomeen: word eerder gesoek na heiliges as na professionele-godsdienstiges?

►  Daar is geen twyfel dat Angus Buchan ‘n belangrike boodskap uitdra nie. Die groot negatiwiteit van mense oor die land (wat gebore word uit ‘n skeefgetrekte meesterverhaal waaruit mense leef, wat nie die evangelie is nie), gesinsverval, die aksent op persoonlike verryking ten alle koste, selfregverdiging - noem maar op - verteenwoordig belangrike kwessies wat Angus aanspreek. Hy doen dit op ‘n eenvoudige, direkte manier en mense verstaan hom.

►  Angus is baie duidelik ‘n dissipel van die Here, die Here gebruik hom, en hy raak mense se lewens aan. Sy boodskap moet soos strelende musiek op die ore van mense wees wat deur vreemde, komplekse teologiese debatte verwar voel. Hy help om oorweldigende kompleksiteit tot eenvoudige geloofsriglyne te verwerk, en ons kan hom daarvoor bedank. 

►  Ons kan baie leer oor die bediening aan mense deur na Angus se bediening te kyk. Hy word ook gekritiseer vir die eenvoud van sy boodskap. Daar is fasette van ons geloofslewe en -inhoud waaroor baie Christene nie so seker is nie. Is die man die God-ingestelde hoof van die huis, of reflekteer  bepaalde Bybelse gegewens bloot die kulturele praktyk van die tyd? Wat van mans wat hul hoofskap misbruik? Is daar nie ook Bybelse getuienis wat die patriargale gegewens in die Skrif doelbewus ondermyn nie? Is Angus op hierdie punt met die Bybel besig, of met sy eie lewenstyl? Mens sou nog voorbeelde kon noem. Angus is ‘n boer, wat gewoond is aan ‘n naby-aan-die-natuur lewe, waar dinge eenvoudiger is. Dalk?

►  Maar wat van mense wat in soveel kompleksiteit lewe dat sekerheid nie meer so vanselfsprekend is nie?  Dalk is dit hulle wat weer ‘n keer helderheid via Angus soek!

►  Hoe dit ook al sy: Angus herinner my aan wat Eddie Gibbs in sy Church Next skryf: dit is nou die tyd dat mense in geestelike leierskap eerder soek na heiliges dan na professioneel-godsdienstiges. 

►  Eerder soek na ‘n outentieke verhouding met die Here in leiers as na bloot professionele kundigheid en vaardigheid. Dit is waar.

Danie Mouton

Wat leer Loftus my?

Ek het lank gewonder of ek die artikel moet skryf, want die senuweepunte oor die saak lê baie vlak. In die kerk hoef ons mos nie vir sensitiewe sake terug te deins nie. Hier maak ons harte vir mekaar oop en tree ons nie berekenend op nie. Daarom waag ek dit tog wel.  James Kirkpatrick.

Op Loftus het menige rugbyspan al ‘n les geleer. Saterdag se saamtrek leer ons waarskynlik ‘n hele paar lesse oor godsdiens, die tyd waarin ons leef en mense se behoeftes.  Soos ek dit sien (as iemand wat nie daar was nie en staatmaak op die “getuienis’ van mense) is daar die volgende te leer: 

· Ons is verby die tyd toe elkeen sy eie kerk as die enigste ware kerk voorgehou het. Kerk (lees denominasie) was nie op Loftus ter sake nie. Wonderlik. Jy hoef nie ander af te kraak ten einde jou eie te waardeer nie.

· Die krag van musiek as (‘n) taal waarin geloof tot uitdrukking kom, moet nooit onderskat word nie. Om op ‘n vol Loftus die Onse Vader te sing was vir mense ‘n besondere ervaring. Die musiek op Loftus is op stylvolle wyse hanteer en nooit was dit as vermaak aangebeid nie.

· In onseker tye het mense behoefte aan sekerheid. Iemand wat beslis en seker oor sy saak is, spreek mense aan. Mense kanselleer summier al hulle emigrasieplanne as so persoon met hulle praat. Dit sal waarskynlik moeilik wees om mense te oortuig dat egte geborgenheid nie in die soort stelligheid te vind is nie. Dat “ek weet nie” ook ‘n geloofsuitspraak is. Dat twyfel deel van geloof en nie ongeloof is nie. Om weer die emigrasie voorbeeld te gebruik: Geborgenheid bestaan nie daarin om ‘n stem te hoor wat vir jou sê of jy moet ry of bly nie. Eerder dat God by jou is - in Afrika of in Australië.

· Blanke christene beleef die situasie in die land as desperaat. Of hulle reg is, is nie hier ter sake nie. Dit is hulle belewenis en dit moet ernstig geneem word. Daar is ‘n behoefte om te sê: “Here, help!”  Onderliggend aan al die bemoedigende taal en beloftes van herstel en die aksent op “die laaste kans”  lê ‘n gevoel van omtmagtiging. Ons kan nie die probleem self oplos nie. Mag God ons help.

· Getalle praat met mense. Dit skep ‘n belewenis van grootsheid en sukses. Die foto’s en die syfers beklemtoon dit graag. Is dit vir mense ‘n teken dat God aan die werk is?  Is getalle enigsins belangrik? Is die klein gemeentetjie met sy 200 lidmate in die erediens dan ‘n mislukking? Laat my altyd dink aan ‘n uitspraak van Moeder Teresa: “God has not called me to be successful but to be faithful.” ‘n Rugbywedstryd waar daar net ‘n handjievol mense opdaag kan ‘n mislukking wees, maar “waar twee of drie in my Naam vergader…”  Is die klem op sukses en getalle nie gekamoefleerde magstaal nie? Is dit hoe die evangelie klink/ moet klink om indruk op mense te maak?

· Mense het behoefte aan boodskappe van hoop. Kinderlose vroue, boere wat sukkel en sakemanne met sukkelende besighede is aangemoedig om te vertrou dat wonderwerke gaan gebeur. Die vraag is egter:  Is dit regtig hoe bybelse hoop werk?  Is dit hoe God werk? Gryp Hy so by geleentheid (insidenteel) in of is daar ander maniere om oor God se betrokkenheid te dink. Is Hy nie in en deur prosesse werksaam nie? Minder dramaties, maar nie minder werklik nie!

James Kirkpatrick

++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

[image: image1.jpg]VERSKIL

NUUSBRIEE = NOORDELIKE SINODE




[image: image2.png]



Broers en Susters

Terwyl 'n paar van ons gisternag agterop 'n bakkie in die omgewing van Krugerpark en Schubartpark op soek was na hawelose en/of gehawende mense het die maan gelyk asof iemand 'n reuse hap daaruit gevat het. Dit het my onwillekeurig laat dink aan die reuse hap wat uit die lewens van duisende mense gevat is toe kwaadstokers hulle huis, Krugerpark, aan die brand gesteek het en gesorg het dat hulle in die loop van ‘n uur die status van "haweloos" ontvang het. Vir indiwidue soos Cyril Nkansi was dit veel erger. Vir hom het hierdie dag ook die verskrikking ingehou dat hy moes toekyk hoe sy broer 23 vloere tot sy dood val.

Twee maande gelede het PEN ‘n ope brief aan u gestuur met die waarskuwing dat ‘n tragedie op hande is by die Schubartpark-Krugerpark- kompleks. Die gebeure van 22 Julie 2008 het ongelukkig getoon dat al ons pleidooie aan Housing Company Tshwane en die Burgermeester om iets te doen aan die lewensomstandighede van die mense wat hier moet bly op dowe ore geval het. In plaas daarvan om met rolspelers soos die inwonerskomitee, kerke en PEN te sit en ‘n sagte plan van aksie te beraam en alles in hulle vermoë te doen om hulle verpligtinge teenoor die inwoners na te kom, is besluit om "van bo af" op ‘n harde wyse op te tree. Hierdie optrede was in die vorm van ‘n uitsetting van 'n aantal inwoners op 'n tydstip dat só iets vermy moes gewees het. Sekere van hierdie uitsettings was boonop onwettig of was op onwettige wyse gedoen. Gevolglik het die hof 'n interdik teen die uitsettings goedgekeur. Dit het egter te laat gekom om die gemoedere te kalmeer en die tragedie by Krugerpark was die resultaat.

Alhoewel ons en andere se pleidooie dus geen reslutate by ons stadsowerhede gehad nie, het ons PEN-ondersteuners egter op wonderlike wyses op ons Ope Brief gereageer. Nie alleen het mense begin om ons fonds vir Schubartpark te ondersteun nie, maar verskeie mense het ook hulle professionele dienste beskikbaar gestel. ‘n Ingeneur het byvoorbeeld begin onderhandel met die stadsraad rondom die brandgevaar by hierdie geboue. ‘n Raadslid het sy hulp aangebied om die verhaal van Schubartpark-Krugerpark by die raad te beveg. Van oral oor het mense hulle hulp aangebied. Iemand het selfs ‘n motorvoertuig geskenk vir die projek. Kerke het ook wonderlik gereageer. Die Schubartparkfonds groei en ons kan rapporteer dat ons weekliks kospakkies, ander voedsel en hulpmiddelle kan versprei. Ons het ook van vloer tot vloer gegaan om weerlose gesinne en individue op te spoor wat nie op die amptelike Stadsraad se lys is nie. Die uitdaging is oorweldigend, maar met u hulp en gebedsondersteuning glo ons, kan ons 'n verskil maak.

Tans is die situasie verskriklik. Ongeveer 2000 mense is haweloos gelaat deur Dinsdag se tragedie en die kanse dat hulle weer in hulle woonstelle kan terugtrek blyk nie 'n uitgemaakte saak te wees nie. Wat ons weet is dat hierdie mense ten minste vir die volgende week huisvesting, komberse, warm klere, kos en toiletware nodig het. Ons het met die Stadsraad ooreengekom dat ons tot tyd en wyl 100 mense by ons kan huisves en versorg en dat ons kan dien as 'n afsetgebied vir komberse, warm klere, kos, ens. Hoe lank ons dit sal moet volhou, weet ons nie.

Ons sê dus voorlopig baie dankie vir al u ondersteuning! Ons vra ook dat u nie moet ophou met u ondersteuning nie. Die stryd hiér het sopas begin en ons het u hande nodig om ons hande sterk te maak. Alreeds het indiwidue en kerke wonderlik gereageer en was daar sedert die tragedie ‘n konstante stroom van mense wat hulle hulp kom aanbied het. Ons bid dat dit sal voortgaan solank as wat nodig is. Bid saam met ons!

Klik op die volgende skakels vir ‘n foto- verhaal van gister se gebeure in Schubartpark (klik hier) en Krugerpark (klik hier).

Julle broers en suster in die middestad



Hoe jy kan help:

· Bied jouself of jou groep se hulp aan: Skakel Anita by 012 323 6688 

· Ons benodig kos (droog, vars en geprosesseerd), komberse en baba- benodigdhede 

· Bid vir ons! 

· Geld vir ons Hulp-fonds: 

PEN Bankbesonderhede:
ABSA Bosman straat
Tak kode: 632005
Rek nr: 020 263 385
Verw: Schubartpark
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

BYBELMEDIA - NUUSBRIEF 11/2008

In die 18 Julie-uitgawe van Kerkbode:

· XENOFOBIE: ’n Stryd om oorlewing?

· Nico Smith: Die kerk wat ons MÓÉT wees

· STUDENTE maak ’n verskil in die gemeenskap

· “A tot Z” van predikante-bediening

· EI wil nadink oor hulle toekoms

· NG Kerk se ‘nuwe’ webtuiste op koers

· Goeie Nuus-Media bring Veldfokus op die been

· SARK steun Zim-sanksies

· Murray- en Tutu-pryse toegeken

· Bybelkiosk in Pretoria versprei byna 3 000 Bybels
Die Augustus-uitgawe van LIG is opgewek, op en top, oopkop!

Voorblad: Victor Matfield: Bobaas-pa vir “prinses” Jaime. Wanneer Victor Matfield nie rugby speel nie, is hy ’n gesinsmens wat saans saam met sy dogtertjie bid.

Lees binne:
Nooit! Nie mý kind nie! Ouers wil hulle kinders beskerm. Maar pasop! Daardie oulike sproetgesig​gie kan ont​aard as hy nie verantwoordelikheid leer nie.

Vermy huiswerknagmerries só. Laat berge huiswerk jou laerskoolkind aan stres ly? LIG gee raad.

 

Tienerselfmoord: moenie! Een uit twaalf jongmense pleeg selfmoord in die fleur van hul lewens.

My kind jok? Hoe gemaak nou?

Lees ook:

· Drie woordvroue: EKM Dido, Erika Murray-Theron en Dine van Zyl

· Beijing: SA spog met twee Olimpiese gesinne 

· Huwelik vergaan, verhouding bly staan
· Mamma mia! Ouer ma’s
· Waarom gesinsmaaltye ’n reddingsgordel is

Nuwe Publikasie: verskyn begin Augustus

Vrygewige Lewe  van Brian Kluth teen R54.50 … en slegs by Bybel-Media

40 Dae lange geloofsreis na ’n meer vrygewige lewe

Deur 40 dagstukke, geselekteerde gedeeltes uit die Bybel, artikels en praktiese werkblaaie, help die skrywer gelowiges om hulle huishoudelike begroting só op te stel dat hulle ’n meer vrygewige lewe tot voordeel van God en sy werk kan hê. 

40 Dae na ’n meer vrygewige lewe sal ’n verdieping in jou geestelike lewe bring en jou help om op God te vertrou om in jou behoeftes te voorsien.

Inligting, Navrae en Diensverskaffing:

Skakel 0860 26 33 42

· Of stuur jou bestelling per e-pos na: bestel@bmedia.co.za
· Of koop direk met jou kredietkaart op die webtuiste: www.bybelmedia.co.za

 HYPERLINK "http://www.bybelmedia.co.za/"


Groete uit ’n winterskone Wellington.

Hans Steyn

Hoof: Bemarking en Fondswerwing

E-pos: hans@bmedia.co.za  

Tel: (021) 864 8223







